
ЗАПИСНИК
од 13-та седница на Советот
одржана на 13.05.2009 година

Присутни членови на Советот: Зоран Стефановски, Илир Ајдини, проф. д-р
Али Алиу, проф. д-р Томе Груевски, акад. Бојан Шотрајанов, Фарук Омерагиќ, Панче
Наумов Бранко Радовановиќ и Столе Наумов.

Отсутни: /
Присутни од Стручна служба: Андриана Скерлев-Чакар, Огнен Неделковски,

Слободан Беличански, Емилија Јаневска, Цветанка Митревска, Сашо Богдановски,
Снежана Трпевска, Горан Радуновиќ, Арбен Саити, Арѓент Џелили и Борче Маневски.

Седницата ја отвори и ја водеше претседателот на Советот, Зоран Стефаноски,
кој на почетокот на седницата го предложи следниот Дневен ред, кој  беше едногласно
прифатен од страна на членовите на Советот:

Д н е в е н р е д

1. Информација за барањето на ТРД Нова ДООЕЛ Куманово за согласност
за промена на сопственичката структура.

2. Информација во врска со известувањето од Секторот за технологии и
информатика со предлог за склучување договор со НЕКСТЕНС за хостирање на ВЕБ
страната на Советот и со предлог за раскинување на договорот со НЕОКОМ за
одржување на програмата НЕОДОК.

3. Информација во врска со постапката за доделување договор за јавна
набавка за предметот на набавка – службена облека на лицата вработени во Советот
за радиодифузија на РМ.

4. Актуелни состојби во Советот за радиодифузија на РМ.
5. Именување координатори на секторите во Советот за радиодифузија

на РМ и формирање работни групи и комисии.
6. Разно.

Точка 1
Советот за радиодифузија на РМ во врска со предложената Информација за

барањето на ТРД Нова ДООЕЛ Куманово за согласност за промена на сопственичката
структура, донесе заклучок да се усвои Барањето за промена на сопственичката
структура на ТРД Нова ДООЕЛ Куманово. Советот ги задолжи Секторот за правни
работи и Секторот за истражување и долгорочен развој на ТРД Нова ДООЕЛ Куманово
да му издадат одобрение за промена на сопственичката структура.

Точка 2
Во врска со Информацијата од Секторот за технологии и информатика за

хостирање на ВЕБ страната на Советот и за одржување на програмата Неодок
Советот за радиодифузија на РМ донесе одлука Советот донесе одлука да не се
склучува нов договор  за одржување на Веб-страницата на Советот со фирмата

Некстсенс, туку да се пристапи кон изработка на нова Веб-страница на Советот.
Советот донесе одлука да се направат измени во Финансискиот план на Советот за
радиодифузија на РМ за 2009-та година и да се додадат 180.000,00 денари за
изработка на нова Веб страница на Советот. Советот донесе одлука да се дополни
Годишниот план за јавни набавки на Советот за радиодифузија на РМ за 2009-та
година со предметот на набавка - изработка на нова Веб страница на Советот и да се
спроведе постапка за доделување договор за јавна набавка со примена на постапката
– барање за прибирање понуди без објавување оглас.  Советот донесе одлука да се
формира комисија за јавни набавки за спроведување постапка за доделување договор
за јавна набавка за следниот предмет: изработка на нова Веб страница на Советот, во
состав: Али Алиу, Претседател, Арбен Саити, член и Борче Маневски, член. Советот
донесе одлука да постигне договор со Неоком АД увоз-извоз Скопје, според кој
Советот ќе изврши плаќање на неплатените фактури издадени од негова страна, а
Неоком ќе се обврзе, како надоместок за тоа, да направи трансфер (инсталација,
лиценца, поставки и др.) на програмата Неодок на друг сервер на Советот. Советот
донесе одлука да се реализираат Заклучок бр.02-564/3 од 12.02.2009 година и
Одлуката за потреба од јавна набавка бр.02-645/1 од 16.02.2009 година, со тоа што
одржувањето на програмата Неодок ќе се врши врз основа на барање (на повик) од
страна на Советот како набавувач.

Точка 3
Во врска со Информацијата за постапката за доделување договор за јавна

набавка за предметот на набавка – службена облека на лицата вработени во Советот
за радиодифузија на РМ, Советот за радиодифузија на РМ донесе одлука да да се
зголеми износот за набавка на службена облека за вработените, и тоа: од 63.000
денари без ДДВ, на 85.000 денари без ДДВ. Советот донесе одлука да се направат
измени во Финансискиот план на Советот за радиодифузија на РМ за 2009-та година
во делот на средствата предвидени за набавка на службена облека за вработените во
Советот. Исто така, Советот донесе одлука да се направи измена во Годишниот план
за јавни набавки на Советот за радиодифузија на РМ за 2009-та година, во однос на
вредноста на наведената постапка за јабна набавка. Советот донесе одлука да се
формира комисија за јавни набавки за спроведување постапка за доделување договор
за јавна набавка за следниот предмет: службена облека за лицата вработени во
Советот за радиодифузија на РМ, во состав: Томе Груевски, Претседател, Радмила
Ивановска, член и Маја Дамевска, член.

Точка 4
Во врска со предложената Информација за актуелната состојба во Советот за

радиодифузија на РМ, Советот за радиодифузија на РМ донесе заклучок да ја усвои
предложената Информација за актуелната состојба во Советот за радиодифузија на
РМ. Советот ја оцени како исклучително успешна работата во изминатиот период, кога
работеше на границата на кворум, а се соочуваше со големи притисоци од разни
страни како и со крупни предизвици, какви што беа двата изборни процеси. Советот за
радиодифузија изрази решителност да продолжи совесно и професионално да ги
остварува своите стратешки цели и доследно да ги спроведува законите и зацртаната
политика со што ќе ја задржи и зацврсти својата независност. Советот го задолжи
Одделението за меѓународна соработка и односи со јавноста да подготви соопштение
за јавноста и истото да го објави на ВЕБ страната на Советот за радиодифузија на РМ.

Точка 5
Во врска со Именувањето координатори на секторите во Советот за

радиодифузија на РМ и формирање работни групи и комиси, Советот за
радиодифузија на РМ донесе одлука да престанат да важат сите претходно донесени
одлуки на Советот за радиодифузија на РМ во врска со именувањето координатори на
секторите во Советот и во врска со формирањето работни групи и комисии во Советот.
Советот донесе одлука да се именуваат координатори на секторите во Советот за
радиодифузија на РМ и да се формирање работни групи и комисии.

Советот донесе одлука да се именуваат координатори на секторите во Советот и
тоа:

- Координатори на Секторот за економско-финансиско работење да бидат: Бранко
Радовановиќ, Фарук Омерагиќ и Илир Ајдини.
- Координатори на Секторот за техологии и информатика да бидат: Илир Ајдини,
Фарук Омерагиќ и Али Алиу.
- Координатори на Секторот за правни работи да бидат: Фарук Омерагиќ, Панче
Наумов и Томе Груевски.
- Координатори на Секторот за програмски работи да бидат: Панче Наумов, Бранко
Радовановиќ и Столе Наумов.
- Координатори на Одделението за регулатива и автороски и сродни права Секторот
да бидат: Столе Наумов, Фарук Омерагиќ и Панче Наумов.
- Координатори на Секторот за истражување и долгорочен развој да бидат: Томе
Груевски, Бојан Шоптрајанов и Столе Наумов.
- Координатори на Одделението за меѓународна соработка и односи со јавноста да
бидат: Бојан Шоптрајанов, Али Алиу и Бранко Радовановиќ.
- Координатори на Секретаријатот на Советот да бидат: Али Алиу, Илир Ајдини и
Фарук Омерагиќ.
- Координатори на проектите од јавен интерес да бидат: Фарук Омерагиќ, Бранко
Радовановиќ и Столе Наумов.

Исто така, Советот донесе одлука да се формираат следните комисии во
рамките на Советот за радиодифузија на РМ, и тоа:
- Комисија за дигитализација. Носител: Зоран Стефаноски.
- Комисија за нови платформи. Носител: Илир Ајдини.
- Комисија за јавниот сервис.  Носител: Бранко Радовановиќ.
- Комисија за регионализација. Носител: Фарук Омерагиќ.
- Комисија за радиодифузна такса.  Носител: Панче Наумов
- Комисија за литературен јазик во медиумите. Носители: Бојан Шоптрајанов и Али
Алиу.
- Комисија за професионални стандарди во новинарството. Носители: Столе Наумов,
Бранко Радовановиќ и Илир Ајдини.
- Комисија за издавачка дејност. Носители: Томе Груевски, Илир Ајдини и Панче
Наумов.

Советот донесе одлука да се формираат следните работни групи во рамките
на Советот за радиодифузија на РМ, и тоа:
- Работна група за спречување на работата на електронските медиуми кои не
поседуваат дозвола за вршење радиодифузна дејност. Носители: Илир Ајдини, Панче
Наумов и Столе Наумов, во соработка со АЕК.
- Работна група за испитување на исполнувањето на условите од дозволата
(апликацијата) на радиодифузерите. Носители: Фарук Омерагиќ, Бранко Радовановиќ
и Томе Груевски.
- Работна група за организирање  кампања за дигитализација. Носители: Зоран
Стефаноски, Али Алиу, Бојан Шоптрајанов и Илир Ајдини.

Точка 6
Разно.

Бр. 02-2731/6
15.07.2009 година
С к о п ј е

Совет за радиодифузија на РМ
П р е т с е д а т е л,

Зоран СТЕФАНОСКИ, с.р.

Записникот го водеше,
Огнен НЕДЕЛКОВСКИ


